
24 SEPTEMBRIE 
RUGĂCIUNEA 

SF.CUVIOS-MĂRTURISITOR 

LEONTIE KARPOVICI DE LA VILNIUS 
Молитва преподобному Леонтию Виленскому, 

исповеднику 
 

О пречудный угодниче Божий, преподобный 
исповедниче Леонтие! 

Кто повесть исповедническия подвиги твоя о Любви 
Божией и Церкви Православней? Кто повесть труды 
твоя душевная и телесная о правоверии в земле 
нашей и о просвещении светом Истины народа 
Божьего? Скрыша веки многое от нас. 

Ты воспел еси Преображение Господне и Свет 
Нетварный Божественный, души в Рай 
водворяющий. Предстани убо Богу с теплым 
ходатайством о воскрешении нетварным Светом от 
смерти греховной умов и сердец наших, да 
изменимся гордости, распрей и вражды, в новую 
тварь Божию преображающеся! 

О святый Леонтие, ты непорочно воспел еси усты 
златыми нетленное Успение Божия Матери. Не забуди 
земное твое отечество в молитвах пред Матерним Ея 
милосердием, да успят страсти отступничества, 
разделения и богоборчества в земле нашей 
бедственной! 

О честный наследниче и учителю святых отеческих 
преданий, а паче – Любве Божественныя! Молися, да 
и мы сего Божественнаго Источника причастники 
истинно будем, и вкупе с тобою и всеми святыми 
вовеки нетленнаго Источника наслаждатися 
сподобимся, славяще Его, Отца и Сына и Святаго 
Духа во веки, аминь. 

